
				এই পাতাটির মুদ্রণ সংশোধন করা প্রয়োজন। 
বিসর্জন
সে যে ! বৎস, তবু নিরুত্তর ? জানু তবে আর বার নত হোক । কোলে এসেছিল যবে, ছিল এতটুকু, এ জানুর চেয়ে ছোট, তা’র কাছে নত হোক জানু । পুত্র, ভিক্ষা চাই আমি ।
জয়সিংহ
পিতা, এ বিদীর্ণ বুকে, আর হানিয়ো না বজ্র । রাজরক্ত চাহে দেবী, তাই তা’রে এনে দিব । যাহা চাহে সব দিব । সব ঋণ শোধ করে দিয়ে
যাব । তাই হবে । তাই হবে ।
( প্রস্থান ) রঘুপতি
হোক । দেবী চাহে, তাই বলে’ দিস । আমি কেহ নই। হায় অকৃতজ্ঞ, দেবী তোর
কি করেছে ? শিশুকাল হ’তে দেবী তোরে
প্রতিদিন করেছে পালন ? রোগ হ’লে
করিয়াছে সেবা ? ক্ষুধায় দিয়াছে অন্ন ? মিটায়েছে জ্ঞানের পিপাসা ? অবশেষে
এই অকৃতজ্ঞতার ব্যথা নিয়েছে কি দেবী বুক পেতে ? হায়, কলিকাল ! থাক !

